
ABSTRAK 

PENGURUSAN KURIKULUM DAN HUBUNGANNYA DENGAN 

PENCAPAIAN AKADEMIK DI SEKOLAH MENEN,GAH 

DI DAERAH KOTA KINABALU 

Kajian ini bertujuan untuk rnernnJcU adakah budaya pengurusan 
kurikulum yang sistematik, berkesan dan cemerlang telah diamalkan di 
sekolah-sekolah menengah pada hari ini, untuk mengetahui adakah 
sistem pengurusan kurikulum di sekolah pencapaian cemerfang 
berbeza dengan pencapaian memuaskan dan sederhana dan untuk 
mengetahui adakah sistem penguIrusan kurikulum sesebuah sekolah 
mempengaruhi pencapaian sekolah tersebut dalam peperiksan awam. 
Dua set soal selidik digunakan untuk mengesan sistem pengurusan 
kurikulum sekolah dan sistem penqurusan panatia. Responden kajian 
terdiri daripada 12 orang Setiausnha Akademik dan 96 orang Ketua 
Panatia dari 12 buah sekolah m,enengah di daerah Kota Kinabalu. 
Data di analisis menggunakan program The Statistical Package for 
Social Science ( SPSS version 10.0). Statistik yang digunakan dalam 
kajian ini ialah statistik deskriptif dan inferensi. Untuk menguji 
hipotesis analisis varians satu hala dan kolerasi Pearson digunakan. 
Dapatan utama kajian ini ialah sistem pengurusan kurikulum yang 
meliputi sistem pengurusan panatia di kebanyakan sekolah menengah 
pada hari ini di tahap yang memuaskan. Hanya sebahagian kecil 
sahaja sekolah yang telah mengamalkan budaya pengurusan 
kurikulum yang boleh dianggap sistematik, berkesan, dan cemertang. 
Didapati sistem pengurusan kurikulum di sekolah pencapaian 
cemerlang lebih baik daripada sekolah pencapaian memuaskan dan 
sederhana. Keberkesanan sistem pengurusan kurikulum sesebuah 
sekolah merupakan antara faktor yang mempengaruhi pencapaian 
sekolah tersebut dalam peperiksaan awam. Berasaskan dapatan ini 
dicadangkan semua pihak yang terlibat dalam bidang pendidikan 
khasnya bidang kurikulum dan pengurusnya dari semua peringkat 
terutama pengurus kurikulum peringkat sekolah mengkaji semula 
sistem pengurusan sekolah masing-masing untuk tujuan memperbaiki, 
memperkukuh dan meningkatkan keberkesanan. 

ABSTRACT 

CURRICULUM MANAGEMENT AND RELATIONSHIP BE1WEEN 

ACADEMIC ACHIEVEMENT IN SECONDARY SCHOOLS 

IN KOTA KINABALU DIS'TRICT 

The main purpose of in study was to investigate how systematic, 
effective and excellent is the curriculum management in the secondary 
schools today, to compare between the curriculum management in 
excellent achievement schools, satisfactory school and the moderate 
school and to find out whether curriculum management in school 
influence students results in the public examination. Two sets of 
questionnaire were used to identify the curriculum management 
system and the subject department management system. The 
respondents of the study were 12 Academic Secretary and 96 the 
subject department management system from 12 secondary school in 
Kota Kinabalu district. The data was analysed using The Statistical 
Package for Social Science (SPSS version 10. O) and descriptive 
statistics and inference used this research. One way variance 
(ANO VA) and Pearson Correlation were used to test the hypothesis. 
The findings showed that curriculum management system including 
the management of each subject department in most of the secondary 
schools today is in satisfactory level. Based upon the findings, it is 
recommended that those involved in education especially in the 
curriculum and management department review the curriculum 
management system of their schools with the aims to improve it. 

1.1 Pengenalan 

BAB 1 

PENDAHULUAN 

Wawasan 2020 merupakan matlamat yang telah ditetapkan oleh Malaysia untuk 

menjadi sebuah negara maju seutuhnya menjelang 2020, maju dalam semua 

dimensi ekonomi, politik, sosial, kerohanian, psikologi dan budaya. Kemajuan 

menurut acuan sendiri, dibangunkan dan ditumbuhkan dari potensi, warisan dan 

tradisi kita sendiri. Demikian yang ditegaskan oleh Yang Amat Berhormat Bekas 

Perdana Menteri Malaysia Datuk Sri Dr. Mahathir Mohammad (1992): 

'Kita perlu menjadi negara yang maju menurut acuan kita sendiri. 

Malaysia tidak harus menjadi negara yang maju dari segi 

ekonominya semata-mata. Negara kita mesti menjadi negara 

maju dari segi ekonomi, pendidikan, sosial kerohanian, kejiwaan 

dan kebudayaan. Kita hendaklah mencapai kemajuan 

sepenuhnya dari segi perpaduan negara dan perpaduan sosial, 

dari segi ekonomi, keadilan sosial, kestabilan politik, sistem 

pemerintahan, mutu kehidupan, nilai-nilai sosial dan kerohanian 

selain mempunyai rasa bangga dan keyakinan akan bangsa 

sendiri'. 

Oleh itu, peranan penting pendidikan bagi menyumbang ke arah 

pencapaian matlamat wawasan 2020 memang sudah tidak dapat dinafikan lagi. 

Matlamat tersebut hanya akan dapat sepenuhnya tercapai melalui sistem 

pendidikan yang sistematik, berkesan dan berkualiti. Sehubungan dengan ini, 

pendidikan yang berterusan seperti yang tercatat dalam pernyataan Falsafah 

Pendidikan Kebangsaan yang telah digubal lebih awal sebelum wawasan 2020, 

hendaklah dijadikan paksi yang kukuh. Berikutan dengan ini juga, beberapa 

reformasi pendidikan telah dan sedang diusahakan untuk memperbaiki dan 

meningkatkan lagi kemampuan sistem pendidikan bagi memenuhi keperluan 

semasa dan cabaran masa depan. 

Hussien Ahmad (1992) melihat reformasi pendidikan sebagai usaha yang 

pelbagai ke arah memperbaiki kedua-dua aspek teori dan amalan dalam 

pendidikan. Reformasi pendidikan yang telah bermula sejak 1965 lagi ialah 

untuk mempertingkatkan kualiti pendidikan dari kedua-dua aspek tersebut. 

Reformasi pendidikan semakin berkembang pada dekad 80-an, lebih-lebih lagi 

dengan pengungkapan rasmi Falsafah Pendidikan Kebangsaan pada tahun 

1988. Antaranya yang penting ialah Kurikulum Bersepadu Sekolah Rendah dan 

Kurikulum Bersepadu Sekolah Menengah. Bidang pendidikan khasnya bidang 

kurikulum adalah bersifat dinamik. I a berk:embang untuk memenuhi keperluan 

semasa. 

Pengurusan dalam pendidikan di Malaysia boleh dianggap sebagai 

'pendatang baru'. Kesedaran terh 3dap kepentingan bidang ini di kalangan para 

pendidik tanah air adalah agak lewat (Abdul Rahman Mat, 1992). Menurut beliau, 

perkembangan pendidikan di negara ini, khususnya dalam bidang pengurusan 

atau pentadbiran pendidikan di negara ini secara saintifik dan sistematik, hanya 

bermula selepas penubuhan Sahagian Perancangan Penyelidikan Pendidikan 

(EPRD) pada awal dekad 1970-an. Kemudian lahirlah beberapa bahagian lain di 

Kementerian Pendidikan seperti Pu sat Perkembangan Kurikulum (PPK), 

Lembaga Peperiksaan, Unit Kesihatan dan Unit Perpustakaan Teknologi. 

Rita Yiah (1993) menyatakan sistem pendidikan di Malaysia telah 

menempuh tiga 'gelombang' reformasi. Gelombang pertama reformasi 

pendidikan pada sekitar tahun 1900-an dan 1970-an, gelombang kedua 

pelaksanaan Kurikulum Bersepadu Sekolah Rendah dan Kurikulum Bersepadu 

Sekolah Menengah yang masin9-masing mula dilaksanakan 1982/1983 dan 

1988/1989. Gelombang ketiga yang sedang diamalkan sekarang adalah berkisar 

mengenai sistem pengurusan sel<olah yang meliputi beberapa aspek seperti 

pengurusan kurikulum, kokurikulum, pengurusan pejabat, pengurusan sumber 

manusia, kepimpinan dan lain-lain. 

Di antara aspek pengurusan sekolah, bidang pengurusan kurikulum 

merupakan antara aspek yang terpenting dan sebelum ini perhatian pihak atasan 

dan pihak sekolah lebih tertumpu kepada proses pengajaran dan pembelajaran 

tanpa memberi perhatian yang sama kepada proses pengurusannya. Perlu 

diambil perhatian bahawa isu pengurusan kurikulum masa kini bukan sahaja 

berkisar mengenai bagaimana hendak memaksimumkan pencapaian pelajar 

dalam peperiksaan tetapi juga kepada masalah bagaimana untuk melahirkan 

pelajar yang seimbang dan harmonis dari segi rohani, jasmani, intelek dan 

emosi. 

Oleh sebab itu, peranan Pengetua, Penolong Kanan, Ketua Bidang, 

Setiausaha Akademik dan Ketua Panatia dalam usaha ini adalah menguruskan 

reformasi kurikulum yang sistematik, efekt1f dalam menghasilkan pelajar yang 

memenuhi Falsafah Pendidikan Kebangsaan dan berani menyahut cabaran 

2020. 

1.2 Pernyataan masalah 

Menyedari betapa pentingnya pengurusan yang sistematik diwujudkan dan 

diamalkan di sekolah-sekolah. Maka usaha telah dijalankan terutama oleh 

Kementerian Pendidikan untuk memperkenalkan stail dan sistem pengurusan 

berkesan di sekolah. Pebagai kursus dan seminar telah dikendalikan 

berdasarkan tajuk-tajuk yang berkaitan dengan penyusunan semula sekolah. 

Antaranya yang diberi penekanan ialah kurikulum sekolah. Pada dasarnya, 

kurikulum semua mata pelajaran kini menitikberatkan proses pendidikan yang 

bersifat menyeluruh dan seimbang dalam semua aspek perkembangan individu 

(Jemaah Nazir Sekolah Persekutuan, 1989). 

Sejauhmana program dan reformasi dirancang untuk mencapai matlamat, 

banyak bergantung kepada kecekapan sistem pengurusannya. Peringkat 

sekolah terutama Pengetua, Penolong Kanan 1, Ketua Bidang, Ketua Panatia, 

dan Setiausaha Akademik memainkan peranan penting sebagai pemimpin 

ikhtisas dalam pelaksanaan program kurikulum sekolah masing-masing. 

Manakala guru pula perlu bertindak bukan sahaja sebagai pelaksana kurikulum 

yang telah digubal, tetapi juga penting untuk menjadi agen inovasi dalam proses 

pengajaran dan pembelajaran. 

Sejauhmana amalan pengurusan kurikulum yang berkesan dan 

cemerlang telah dilaksanakan di sekolah menengah pada hari ini? Untuk 

mengetahuinya, perlu ada satu sistem pengesanan dan pengawalan untuk 

mengukur keberkesanan dan akauntabiliti pengurusan kurikulum yang telah 

diamalkan di sekolah pada hari ini. Sebagaimana yang telah ditegaskan oleh 

Tan Sri Dr. Wan Mohd. Zahid Bin Mohammad (1993): 

'Pengesanan merupakan salah satu fungsi pengurusan dan salah 

satu komponen penting dalam proses kurikulum. Maksudnya 

pengurusan kurikulum tidak akan sempurna tan pa pengesanan'. 

lsu yang sering dipersoalkan oleh golongan pendidik ialah adakah sistem 

dan stail pengurusan kurikulum yang cemerlang dan berkesan boleh 

mempengaruhi pencapaian akademik sesebuah sekolah dalam peperiksaan 

awam. Berdasarkan kepada laporan PMR dan SPM didapati pencapaian 

sekolah adalah berbeza sama ada cemerlang, memuaskan, sederhana dan 

sebagainya. Dalam daerah yang sama pun keputusan peperiksaan awam di 

antara satu sekolah dengan sekolah lain adalah berbeza walaupun latar 

belakang dan kebolehan pelajar adalah lebih kurang sama. Antara alasan yang 

sering diberikan ialah sekolah-sekolah yang cemerlang mengamalkan budaya 

pengurusan kurikulum yang berkesan. Sejauhmanakah kebenaran isu ini? 

Budaya pengurusan kurikulum yang bagaimana menghasilkan kecemerlangan 

akademik sekolah-sekolah tersebut. 

Merujuk kepada sistem pengurusan panatia mata pelajaran, dipercayai 

kecemerlangan pencapaian sesuatu mata pelajaran dalam peperiksaan awam 

sedikit sebanyak dipengaruhi oleh sejauhmana aktifnya panatia tersebut 

melaksanakan aktiviti-aktiviti kurikulum terutama yang berkaitan dengan prestasi 

peperiksaan sekolah. Untuk memastikan semua aktiviti kurikulum sekolah dapat 

dilaksanakan dengan sistematik, Setiausaha Akademik sekolah seharusnya 

mempunyai pengetahuan dan kemahiran dalam pengurusan kurikulum sekolah 

dan Ketua Panatia berkemahiran dalam pengurusan panatia masing-masing. 

Oleh sebab itu, perlu ada pengesanan untuk mengetahui sejauhmana 

pengetahuan dan kemahiran yang telah dikuasai oleh mereka. Pemilihan 

Setiausaha Akademik dan Ketua Panatia sepatutnya mengikut garis panduan 

yang diberikan oleh Kementerian Pendidikan Malaysia iaitu berdasarkan kepada 

kelayakan akademik dan ikhtisas, pengalaman mengajar, prestasi kerja dan sifat­

sifat kepimpinan (Jemaah Nazir Sekolah Persekutuan; 1989). Sehingga ke hari 

ini, kajian tempatan yang dijal,inkan ke atas isu-isu berkaitan pengurusan 

kurikulum sekolah masih kurang. Faktor inilah yang mendorong penyelidik untuk 

membuat kajian terhadap bidang ini. 

Mengesan sejauhmana keberkesanan sistem tersebut telah dilaksanakan di 

sekolah menengah pada hari ini. Dapatan pengesanan boleh digunakan oleh 

banyak pihak di semua peringkat dari Kementerian Pendidikan hinggalah ke 

pihak sekolah sebagai panduan dan tindakan. 

Di peringkat Jabatan Pendidikan Negeri dan Daerah, dapatan kajian 

boleh digunakan sebagai panduan dan perbandingan untuk mengkaji dan menilai 

semula sistem pengurusan kurikulum di sekolah-sekolah dalam negeri dan 

daerah masing-masing. Di peringkat sekolah, Pengetua, Penolong Kanan 1, 

Ketua Bidang, Ketua Panatia, Setiausaha Akademik dan guru boleh �endapat 

faedah dari dapatan kajian untuk tujuan memperbaiki dan meningkatkan kualiti 

sistem pengurusan kurikulum dan penyeliaan di sekolah masing-masing. 

Dapatan menjadi sumber pengetahuan yang boleh dikongsi bersama oleh 

semua golongan pendidik, terutama pengetua dan pentadbir sekolah. Dapatan 

mengenai ciri-ciri pengurusan kurikulum di sekolah cemerlang boleh menjadi 

model untuk dicontohi. 

1.4 Objektif Kajian 

Objektif umum: 

Meninjau sejauhmanakah amalcm pengurusan kurikulum yang sistematik, 

berkesan dan cemerlang telah diamalkan oleh sekolah-sekolah menengah pada 

hari ini. 

Objektif khusus: 

1.4.1 Menentukan sama ada wujud perbezaan di antara sistem pengurusan 

kurikulum atau panatia di sekolah kategori Pencapaian Cemerlang 

(SKPC), sekolah kategori Pencapaian Memuaskan (SKPM) dan sekolah 

kategori Pencapaian Sederhana (SKPS). 

1.4.2 Menentukan sama ada pencapaian sesebuah sekolah dalam peperiksaan 

awam dipengaruhi oleh sistem pengurusan kurikulum sekolah tersebut 

atau tidak. 

1.4.3 Menentukan sama ada pencapaian sesuatu mata pelajaran dalam 

peperiksaan awam dipengaruhi oleh sistem pengurusan panatianya atau 

tidak. 

1.4.4 Mengesan sejauhmanakah tahap penguasaan pengetahuan dan 

kemahiran setiausaha akademik dalam pengurusan kurikulum sekolah 

dan ketua panatia dalam pengurusan panatianya. 

1.4.5 Mengesan masalah-masalah utama yang dihadapi oleh ketua panatia 

dalam pengurusan panatianya. 

Berpandukan objektif kajian di atas, 6 soalan kajian telah dibentuk. Tujuannya 

adalah untuk memudahkan prosedur kajian, terutamanya untuk bahagian 

perbincangan keputusan kajian dan kesimpulan kajian dalam Bab 4 dan 5. 

Sahagian ini akan dibincangkan berdasarkan soalan kajian berikut:-

Sejauhmanakah budaya pengurusan kurikulum yang sistematik, berkesan dan 

cemerlang telah diamalkan di sekolah-sekolah menengah pada hari ini? 

1.5.1 Adakah wujud perbezaan di antara sistem pengurusan kurikulum sekolah 

dan sistem pengurusan panatia di sekolah kategori Pencapaian 

Cemerlang (SKPC), sekolah kategori Pencapaian Memuaskan dan 

sekolah kategori Pencapaian Sederhana? 

1.5.2 Adakah wujud hubungan yang signifikan di antara sistem pencapaian 

mata pelajaran dalam peperiksaan Awam dengan sistem pengurusan 

kurikulumnya? 

1.5.3 Adakah wujud hubungan yang signifikan di antara pencapaian mata 

pelajaran dalam peperiksaan awam dengan sistem pengurusan 

panatianya? 

1.5.4 Sejauhmanakah pengetahuan dan kemahiran yang telah dikuasai oleh 

Setiausaha Akademik Sekolah dalam pengurusan kurikulum sekolahnya 

dan Ketua Panatia mata pelajaran dalam pengurusan panatianya di 

semua kategori sekolah? 

1.5.5 Apakah masalah-masalah utama yang dihadapi oleh Ketua Panatia 

dalam pengurusan panatianya di semua kategori sekolah? 

1.6 Hipotesis Kajian 

1.6.1 Tidak terdapat perbezaan yimg signifikan dalam sistem pengurusan 

kurikulum di sekolah kate9ori pencapaian cemerlang, sekolah kategori 

pencapaian memuaskan dan sekolah kategori pencapaian sederhana. 

1.6.2 Tidak terdapat perbezaan yang signifikan dalam sistem pengurusan 

panatia di sekolah kategori pencapaian cemerlang, sekolah kategori 

pencapaian memuaskan dan sekolah kategori pencapaian sederhana. 

1.6.3 Tidak terdapat perbezaan yang signifikan dalam sistem pengurusan 

panatia mengikut prinsip-prinsip pengurusan di ketiga-tiga kategori 

sekolah. 

1.6.4 Tidak terdapat hubungan yang signifikan antara peperiksaan awam 

dengan sistem pengurusan kurikulum sekolah. 

1.6.5 Tidak terdapat hubungan yang signifikan antara pencapaian peperiksaan 

mata pelajaran dalam peperiksaan awam dengan sistem pengurusan 

panatia. 

1.7 Batasan Kajian 

Kajian ini hanya tertumpu di daerah yang mempunyai kategori Pencapaian 

Cemerlang, Memuaskan dan Sederhana sahaja. Kebanyakan sekolah di daerah 

yang dikaji adalah termasuk dalam sekolah kategori Pencapaian Memuaskan. 

Waiau bagaimanapun jumlah tersebut adalah mencukupi kerana kebanyakan 

data yang dikaji dianalisis mengikut min. 

Bagi memudahkan, penyelidik menggunakan keputusan peperiksaan 

PMR dan SPM sebagai ukuran sekolah dan pencapaian sesuatu mata pelajaran. 

Waiau bagaimanapun, hanya ketua-ketua panatia bagi mata pelajaran yang 

terlibat dalam PMR sahaja dipilih sebagai responden. Mata pelajaran tersebut 

ialah Bahasa Melayu, Bahasa lnggeris, Matematik, Sains, Geografi, Sejarah, 

Pendidikan Islam dan Kemahiran Hidup Bersepadu. lni adalah kerana mata 

pelajaran ini wujud di semua sekolah tersebut. Oleh sebab itu, mudah untuk 

membuat perbezaan antara sekolah-sekolah yang dikaji. 

Untuk membahagikan sekolah kepada sekolah kategori Pencapaian 

Cemerlang, sekolah kategori Pencapaian Memuaskan dan sekolah kategori 

Pencapaian Sederhana, penyelidik hanya menggunakan keputusan PMR dan 

SPM untuk dua tahun berturut-turut sahaja iaitu tahun 2002 dan 2003. Bagi 


